
Максат. 1. Яшелчә, җиләк-җимешләрнең файдалы икәнлеген аңлату.

                   2. Укучыларның иҗади сәләтләрен, сәнгатьле уку күнекмәләрен, сөйләм телен үстерү.
                   3. Табигатькә сакчыл караш тәрбияләү, эш кешесенә хөрмәт уяту.

Җиһазлау. Бәйрәмгә багышлап чыгарылган газеталар, рәсемнәр, балаларга киемнәр, төрле-төрле салатлар, милли ризыклар, 

                        магнитофон һәм язмалар.

Бәйрәм барышы.
Укытучы: Уңыш җыелды

                     Һәм кошлар китте,

                     Матур көз ае-

                     Сентябрь җитте.

 Без бүген “ Уңыш бәйрәме” үткәрәбез. Бәйрәмне башлыйбыз.
· Җир тәмлеме? (сәхнәләштерү)

 Кура җиләге: - Җир тәмлеме?

                                 Җир – шикәрле, тәмле!

 Торма: - Ялганлама, яме!

 Суган:  - Җиләк, син дә, Торма, син дә хаклы сыман...

 Балан: - Икеләнмә, сөйләшсәң, син өзеп сөйләш: җәен - әче, көзен – баллы.

 Алма: - Мин дә шулай дөрес күрәм.

 Керән: -Юк, юк! Җир ул һәрчак әче!
 Кеше: - Нинди шау-шу? Нинди бәхәс?

 Яшелчә-җимешләр: - Җир тәмлеме?

                                               Әче, татлы, әче.

 Кеше: - Һәркайсыгыз хаклы.

                 Тирем - әче, ә хезмәтем – татлы.

1 укучы: Бакчада гөлләр

                  Нигә саргая?

                  Ромашкаларым,

                 Сез хәзер кая?

                 Әй, гүзәл таллар, 

                 Ни булды сезгә?

                 Беләм, беләм, 

                 Көз җитте.

2 укучы: Каурыйларда көз көйләрен уйнап,
                  Агачларны сары төскә буяп,

                  Көшел-көшел бодай, арыш җыеп,

                  Саламнардан зур эскертләр куеп,

                  Кара җирне уҗым белән каплап, 

                  Кырлар буйлап уңган көз йөри.

                  Безне җылы мәктәпләргә дәшеп,

                  Аяк асларына яфрак чәчеп,

                  Тәрәзәләрне яңгыр белән юып,

                  Күп кошларны җылы якка куып,

                  Урам буйлап наян көз йөри.

3 укучы: Тупырдап алма коела

                   Кош очып үткән саен.

                   Көзнең бөтен матурлыгы

                   Алмададыр мөгаен.

                  Өзелеп лә төште пар алмакай,

                  Ятимләнеп калды алмагач,

                  Менә бәйрәмгә җыелдык 

                  Кыр эшләреннән бушагач,

                                  Бию башкарыла: “Яфраклар” биюе.

Көз – Сөмбелә: Дуслар, бәйрәмгә килгәнсез,

                                  Гөлдәй матур киенгәнсез,

                                  Ниләр китердегез көзгә -

                                  Сөйләп бирегезче безгә!

4 укучы: Өстәлләрдә ак самовар

                  Җырлап кайный башлады.

                  Табыннарга тезеп куйдык

                  Татар халык ашлары.

5 укучы: Тулган ай кебек түгәрәк

                   Табынның күрке – икмәк.

                   Икмәк булса – илдә муллык,

                   Икмәктә бөтен хикмәт.
6 укучы: Пәрәмәче, бәлеше,


      Өчпочмагы, кыстыбые-

      Барысы да кунак сые.

7 укучы: Коймагы да, коймагы


      Агып тора майлары.


      Табада пешеп тора,


      Табынга төшеп тора.

                  Кайнар! – Яланкул тотма!

 
      Тәмле! – Телеңне йотма!


      Рәхмәт әйтергә онытма!

Җыр, бию башкарыла.

Көз – Сөмбелә; Бик тырыш балалар икәнсез. Ягез әле, берничә табышмакка җавап табыгыз.

1.Өсте - яшел, асты кызыл
   Җирдә үсә, (кишер)
2.Башы чалмалы, төбе алмалы, (бәрәңге)

3. Ите симез, мае юк.

    Тиресе калын, йоны юк. (алкан)

4. Үзем ап-ак, вак-вак, йомры,

    Мул итеп уңыш бирәм, 

   Вакытында җыймасагыз-

   Үзем чыгып йөгерәм, (борчак)

Кыз-Сөмбелә: Сезнең алдагы көннәрегез

                                Мактау белән үтсеннәр.

                                Барлык мәктәп балалары

                                Хезмәт сөеп үссеннәр.

Укытучы: Кадерле балалар, мөхтәрәм кунаклар! Хөрмәтле укытучылар!

                     Ял итеп сыйланып,

                     Дуслар белән җыйналып,

                     Җырлап күңел ачыгыз,

                     Тәмле булсын ашыгыз.

Ә хәзер табынга рәхим итегез.
Укытучы: -Ашагыз, балалар.

1 бала: Аша син бәрәңге,

                 Бәрәңге туклыклы һәм тәмле.

2 бала: Аша син кәбестә,

                 Тәнеңә витамин “С” өстә!

3 бала: Аша син помидор, 

                 Помидор ашаган армыйдыр.

4 бала: Аша син чөгендер,
                 Алмадан бер дә ким түгелдер.

5 бала: Аша син кишер дә, 

                 Чирләми яшәрсең гомергә.

6 бала: Аша син шалкан да,
                 Курыкмассың ялгызың калганда.

7 бала: Аша син редиска,

                 Укырсың, мөгаен, гел бишкә!

8 бала: Аша син сарымсак үәм суган,

                 Аларга витамин күп тулган.

9 бала: Аша син кыяр да

                  Кирәк ул витамин җыярга.

10 бала:Белегез яшелчә кадерен!

Бәйрәм чәй табыны янында дәвам итә. Бию, җыр, уен-көлке башлана, төрле-төрле конкурслар үткәрелә.

Укытучы: Узды да китте бәйрәмебез.

                     Биеп-җырлап алдыгыз,
                     Ә хәзергә хушыгыз!
